
«ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ԳՆԱՀԱՏՄԱՆ ԵՎ ՓՈՐՁԱՔՆՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»,  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. Վարչապետի աշխատակազմի իրավաբանական վարչություն 
	N 02/12.23/34838
24.10.2022թ․

	Իրավաբանական վարչության կողմից ներկայացված եզրակացությունը մասամբ է իրացված: 
1. Եզրակացության 2-րդ կետի ա), գ), դ), ե) ենթակետերը, 5-րդ, 6-րդ, 10-րդ և 11-րդ կետերը շարունակում են արդիական մնալ: 
	· 2-րդ կետի ա) ենթակետի մասով ընդունվել է, հստակեցվել է կարգի անվանումը, նաև հստակ սահմանվել է «ռազմավարական էկոլոգիական գնահատումը», որի իրականացման համար նախատեսվում է կարգի սահմանում՝ Կառավարության կողմից,
· Եզրակացության 2-րդ կետի գ) ենթակետով ներկայացված դիրքորոշումն ընդունվել է, 8-րդ հոդվածի համապատասխան կետերը հստակեցվել են, նշենք նաև, որ ՀՀ կառավարության կողմից 2015 թվականի մայիսի 27-ին հաստատվել է  «Շրջակա միջավայրի վրա հնարավոր տնտեսական վնասի գնահատման և հատուցման կարգը հաստելու մասին» N764-Ն որոշումը, և նախատեսվում է խնդրո առարկա օրենսդրական փաթեթի ընդունումից հետո վերանայել նշված որոշումը։
· Եզրակացության 2-րդ կետի դ) ենթակետում խնդրո առարկա  չափորոշիչները կսահամանվեն հենց կառավարության որոշմամբ հաստատվելիք համապատասխան կարգով,
· Եզրակացության 2-րդ կետի ե) ենթակետով ներկայացված դիրքորոշումն ընդունվել է, սահմանվել է, որ լիազոր մարմինը, նախքան եզրակացությունը կառավարության հաստատմանը ներկայացնելը, ստորագրում է այն (ինչով ըստ էության  հավաստում է վարույթային և մասնագիտական մասով դրա համապատասխանությունը գործող ընթացակարգերին), միաժամանակ, հաշվի առնելով փաստաթղթի կարևորությունը և միջպետական նշանակությունը, թողնվել է նաև այն կառավարության կողմից հաստատելու իրավակարգավորումը,
· Եզրակացության 5-րդ կետով ներկայացված դիրքորոշումը քննարկվում է, 
· [bookmark: _GoBack]Եզրակացության 6-րդ կետով ներկայացված դիրքորոշման հետ կապված հայտնում ենք, որ գործող օրենքի համեմատ դրույթը հնարավորինս հստակեցվել է, և տեղական ինքնակառավարման մարմնի համար պարտականություն է սահմանվել՝ հիմնավորելու նախնական անհամաձայնությունը, բացի այդ, սույն դրույթի իրագործման հետ կապված առավել մանրամասն կարգավորումներ է պարունակելու նաև համապատասխան կառավարության որոշումը,
· Եզրակացության 10-րդ կետով ներկայացված դիտարկումն ընդունվել է․ 3 տարին փոխարինվել է 2-ով,
· Եզրակացության 11-րդ կետով ներկայացված դիտարկումն ընդունվել է․ հոդվածը հանվել է նախագծից։



